
Det Norske Misjonsselskap
(NMS) ynskjer alle velkomne til
misjonsfest på Åmdal bedehus
søndag 5. september. Det har etter
kvart blitt tradisjon at NMS startar
hausten med denne misjonsfesten,
og vi er glade for at misjonsforei-
ningane der steller i stand.
Denne dagen får vi til ogmed be-

søk av ein «levande» misjonær,
nemleg Madagaska-misjonær Jo-
hanneLeinebø.Ho vil ha andakt og
fortelje fråmisjonsarbeidet der. Jo-
hanne er ei engasjert dameog det er
alltid interessant å høyre henne.
Vi kan også glede oss over at Jo-

runn ogMatiasAustrhemvertmed,
og dermed har vi også ein dyktig
pianist til songane.
Ingen misjonsfest utan kollekt,

og denne går til NMS. Felleskapet
rundt borda er også viktig, og vi
veit av erfaring at damene i Åmda-
len er flinke med kaffikoking, og
kaker høyrer til.
Vi håper at mange finn vegen til

Åmdal bedehus på søndag, og alle
hjarteleg velkomne.

NMS, Eli-KM

Misjonsfest på
Åmdal Bedehus

Samlingsfesten sommarkerer star-
ten på eit nytt semester, samla godt
med folk sist søndag, ogNjål Skru-
nes kjende seg truleg litt på heime-
bane då han entra talarstolen påØr-
sta bedehus og forkynte Guds ord
gjennom temaet «Det finst berre
eitt evangelium».
Mange hadde møtt fram for å

treffe og høyreAstrid ogNjål Skru-
nes som var aktive på bedehuset i
Ørsta i 1970-åra.
I dag , torsdag, er det som vanleg

torsdagsmøte i peisestova, og ko-
mande søndag får vi vitjing av ein
Israel-kjennar som har studert my-
kje om Jesu fødeland og den rolla
dette folket spelar i verdssoga. Det
er Kjell Furnes, som årleg dreg til
Israel fleire gonger, og som gjerne
stiller opp som forkynnar her hei-
me, med tema som går på Israel i
bibelsk og historisk perspektiv.
Denne gongen kjem han til å

konsentrere seg om Jerusalem og
den rolla denne byen har spela si-
danDavid grunnla byen for 3000 år
sidan og den rolla byen spelar i det
konfliktfylteMidtausten i dag.
Vi gler oss til å høyre Furnes,

ikkje minst med tanke på boka til
Emanuel Minos som kom ut denne
hausten: «Det har ringt for tredje
gong».

RT

Kjell Furnes til
Ørsta bedehus

– Tidlegare kunne kommu-
nen gje dispensasjonar der
lokale forhold vart tekne
omsyn til. No er det i prak-
sis fylket eller staten som
avgjer kva som er tillate.
Den lokale styringsretten er
under sterkt press, hevda
Arnstein Nupen på Ørsta
Rotaryklubb sitt møte den-
ne veka.
Rotarymedlem Nupen peikte på at
regionalt og sentralt nivå har fått
sterkare høve til å styre gjennom
plan- og bygningslova. Det er byg-
ningsdelen som har vorte endra frå
1. juli 2010.
– Sjølv om lova er god og naud-

synt påmange felt, så har lovgjevar
gått lengre i å detaljstyre kva kom-
munane har lov til enn det tidle-
gare lov gav, sa Nupenm.a.
Rotarymedlemmene stilte spørs-

mål om kva driftige sunnmøringar
kan vente seg dersom ein kjem på
tvers av fylke eller stat i byggje- og
plansaker.
– Tidlegare har kommunar i ein

del saker gitt dispensasjonar frå
lova, men dette er det no stramma
inn på, sa Nupen. Dersom regional

instans, til dømes fylkeskommu-
nen, eller statleg instans stiller seg
negativ til ei lokal sak, kan ikkje
kommunen gje dispensasjon.
Kombinasjonen av detaljstyrte

reglar og reell mangel på å kunne
gje dispensasjon gjer at ein sit att
med ei sterkare sentralstyring, var
inntrykket mange rotarymedlem-
mer gav uttrykk for.
– Dette er eit dilemma for lokal-

demokratiet og sjølvråderetten,
hevda president i Ørsta Rotary-
klubb, ThorArne Sørheim.
Foredraget av Arnstein Nupen

var eit av Rotary sine yrkesfore-
drag som vert tilbode medlem-
mene. Nupen arbeider til dagleg på
teknisk sektor i Ørsta kommune.

Dette er Rotary
* Rotary er ein internasjonal or-

ganisasjon med 1,2 millionar med-
lemmer i 166 land
*Medlemmene representerer eit

tverrsnitt av næringslivet i lokal-
samfunnet
* Formålet er å utveksle kunn-

skap på tvers av dei ulike yrkes-
gruppene
* Ørsta Rotaryklubb har i dag 38

medlemmer

Arnstein Nupen i foredrag i Ørsta Rotary:

–Auka sentralstyring i
plan- ogbyggjesaker

Dagsaktuelt tema:ArnsteinNupen iØrsta Rotaryklubb orienterte omnytt
regelverk etter plan- og bygningslova.

LivUllmann-feberen herjar
i Ørsta: Utan å annonsere er
framsyninga «Lang dags
ferdmot natt», utseld.

– Dette er heilt spesielt.
Mange har ikkje fått tak i
billettar, fortel kulturhus-
sjef BjørnHolum.

Tysdag vart dei siste av dei 316 bil-
lettane til Riksteatret si mest omta-
la framsyning på fleire år utselde til
Ørsta-framsyninga. Framsyninga
varer i tre timarmed pause og det er
ikkje mogleg med ekstraframsy-
ningar.
– Det hender vi sel ut teaterstyk-

ke på kulturhuset, men det er spesi-
elt med så stor rift om billettane
som denne gongen, fortel Holum.
Liv Ullmann, Noreg si einaste

skikkelege filmstjerne, spelar i
stykket saman med klasseskode-
spelarar Bjørn Sundquist, Anders
Baasmo Christiansen, Pål Sverre
Valheim Hagen, med røter i Ørsta,
og Viktoria Winge. Regien er ved
tungvektaren SteinWinge.
Stykket handlar om eit oppgjer

mellommor og far og to vaksne sø-
ner i familien Tyrone, i løpet av ei
lagnadstung natt. Stykket er skrive
av den dramatikaren Eugene
O’Neill, og likskapen med hans ei-
gen familie var så openberr at han

nekta nokon å oppføre stykket inn-
til 25 år etter sin død. “Lang dags
ferd mot natt” vert av mange rekna
som det fremste av dei amerikan-
ske klassikarane.
“Lang dags ferd mot natt” skal

på turné til 50 stader over heile lan-
det frå 6. september. Framsyninga
skal også gjeste Den Nationale
Scene i Bergen, Nationaltheatret i
Oslo ogDramaten i Stockholm.
– Det var venta at vi skulle fylle

kulturhuset med denne framsy-
ninga, seier Bjørn. Over heile lan-
det vert det meldt om enorm inter-
esse for framsyninga.

Roy-Arne Folkestad

«Lang dags ferd mot natt»-framsyninga utseld:

LivUllmann-feber iØrsta

Liv Ullmann og Pål Sverre Valheim Hagen kjem til Ørsta i neste veke.
Interessa for å oppleve henne er stor.

